
ZAPISNIK  

SA ČETVRTE SJEDNICE VIJEĆA RODITELJA JU TREĆE GIMNAZIJE  

U ŠKOLSKOJ 2021/22. GODINI 

 

 

Četvrta sjednica Vijeća roditelja održana je u srijedu, 20.04.2022. godine, s početkom u 18:00 

sati u biblioteci Škole.  

 

Na početku sjednice konstatovano je da sjednici prisustvuje 17 članova Vijeća roditelja (u 

daljnjem tekstu: VR), te da su predstavnici I-1 i III-6 najavili odsustvo sa sjednice. Na sjednici 

također nisu prisustvovali predstavnici II-3, II-4, IV-5 i IV-6 razreda, a ukupan broj prisutnih 

članova na sjednici Vijeća roditelja od druge tačke dnevnog reda bio je 18 od 24. Predsjednica 

Vijeća roditelja  konstatovala je da je zadovoljen kvorum za odlučivanje.  

 

Sjednici su pored predstavnika roditelja na poziv rukovodstva VR prisustvovale direktorica 

Škole gđa Amra Čolić, zamjenica direktorice Škole gđa Meliha Salihović, psiholog Škole gđa 

Merima Pašalić i predstavnica roditelja u Školskom odboru gđa Nada Sokolović. 

 

Predsjednica VR je istakla da je uz poziv za Četvrtu sjednicu VR, predložila i Dnevni red na 

koji nije bilo prijedloga za dopunu, te je isti jednoglasno usvojen: 

 

Dnevni red 

 

 

1. Usvajanje Zapisnika sa Treće redovne sjednice Vijeća roditelja JU Treća gimnazija, 

održane 22.02.2022. godine  

2. Usvajanje novog Poslovnika o radu Vijeća roditelja (predsjednica VR gđa Snježana 

Brkić) 

3. Analiza uspjeha u učenju i vladanju na kraju III klasifikacionog perioda (Izvještaj 

dostavljen elektronskim putem uz poziv i dnevni red) 

4. Aktivnosti na organiziranju manifestacije Dani otvorenih vrata i projekta „Naših ruku 

djela“  (direktorica Škole gđa Amra Čolić)  

5. Pripreme za organiziranje Maturske večeri (psiholog Škole gđa Merima Pašalić)  

6. Informacija o ekskurziji za maturante (direktorica Škole gđa Amra Čolić) 

7. Upoznavanje sa aktivnostima Koordinacije Novo Sarajevo VROSŠ Kantona Sarajevo 

(predsjednica VR gđa Snježana Brkić) 

8. Tekuća pitanja / Razno 

 

 

Ad/1  

 

Zapisnik sa Treće sjednice VR usvojen je sa 17 glasova nakon elektronskog izjašnjavanja koje 

je provedeno nakon sjednice, obzirom da zapisnik slučajnom greškom nije dostavljen u 

materijalima za sjednicu. 

 

 

Ad/2 

 

Na drugoj tačci dnevnog reda sjednici se pridružila predstavnica IV-2 razreda. 

 



2 
 

Predsjednica VR je u okviru druge tačke dnevnog reda upoznala prisutne o aktivnostima 

Komisije na izradi prijedloga Poslovnika o radu Vijeća roditelja (u daljnjem tekstu: 

Poslovnik). Informisala je da je Komisija nakon svih pristiglih komentara na nacrt prijedloga 

ugradila u Poslovnik većinu sugeriranih izmjena i dopuna, te novi tekst preliminarno dostavila 

na komentar članovima VR koji su te izmjene i dopune predložili.  

 

Predsjednica VR je navela nekoliko najznačajnijih suštinskih izmjena u odnosu na raniji 

poslovnik, a koje se tiču odredaba o nadležnostima vijeća roditelja, o proceduri izbora 

predstavnika roditelja u školski odbor, o mjerama koje se izriču za nepoštivanje principa rada 

na sjednicama, o saradnji sa Udruženjem građana Vijeće roditelja osnovnih i srednjih škola 

Kantona Sarajevo (VROSŠKS) i dr.  

 

U pogledu nadležnosti VR, u Poslovniku su citirane odnosne odredbe Okvirnog zakona o 

osnovnom i srednjem obrazovanju u Bosni i Hercegovini i Zakona o srednjem obrazovanju 

Kantona Sarajevo (u daljnjem tekstu: Zakon). 

 

Odredba kojom je u dosadašnjem Poslovniku saradnja sa VROSŠKS definisana kao 

obavezna, izmijenjena je u skladu sa oblikom organizovanja ovog tijela kao udruženja 

građana, a ne kao kantonalnog vijeća roditelja shodno članu 160. Zakona. Obzirom da u 

Zakonu nije definisana obaveza o saradnji sa udruženjem VROSŠKS, a cijeneći potrebu i 

značaj saradnje, Komisija je predvidjela odredbu kojom se ustanovljava pravo i mogućnost 

VR da sarađuje sa drugim vijećima roditelja na bilateralnoj osnovi ili preko odgovarajućih 

asocijacija (kao što je VROSŠKS). 

  

U pogledu odredbe u dosadašnjem Poslovniku koja se odnosila na izbor predstavnika 

odjeljenja u VR, prema stručnom mišljenju članova Komisije, ovu odredbu Poslovnik ne bi 

trebalo da sadrži, već bi ovo pitanje trebalo regulisati internim aktom Škole, koji bi definisao 

način izbora predstavnika odjeljenja u VR. Direktorica Škole gđa Amra Čolić je informisala 

da su u toku aktivnosti oko izmjene nekih akata u Školi, za kojima se ukazala potreba u 

dosadašnjem radu, te da će se izbor predstavnika odjeljenja u VR regulisati kroz neki od 

internih akata Škole. 

 

Predsjednica VR gđa Brkić je informisala da se, shodno Pravilima Škole, Poslovnik o radu 

Vijeća roditelja obavezno dostavlja na saglasnost Školi, što je prethodno i učinjeno. 

Direktorica Škole gđa Čolić  je informisala da Škola nema nikakvih primjedbi na dostavljeni 

Poslovnik. 

 

Kako nije bilo ni drugih primjedbi, predsjednica je stavila na glasanje Prijedlog Poslovnika o 

radu Vijeća roditelja i isti je jednoglasno usvojen sa 18 glasova ZA.  

 

Ad/3 

 

Članovi VR upoznati su sa uspjehom u učenju i vladanju na kraju trećeg klasifikacionog 

perioda u okviru Izvještaja o uspjehu u učenju i vladanju koji je dostavljen uz poziv za 

sjednicu. Direktorica Škole je informisala da su rezultati zadovoljavajući i da je u 

izvještajnom periodu zbog bolesti značajniji broj učenika pohađao online nastavu. 

 

Direktorica Škole je informisala  o okončanoj proceduri izbora direktora i zamjenika direktora 

Škole u proteklom periodu, te da je na mjesto zamjenice direktorice Škole imenovana gđa 

Meliha Salihović, profesorica biologije.  

Ad/4 

 

Psiholog gđa Merima Pašalić je u okviru ove tačke dnevnog reda upoznala prisutne sa 

aktivnostima koje se odvijaju povodom manifestacije „Dani otvorenih vrata“ planirane za 

07.05.2022. godine. Istakla je da je težište na promociji Škole, te da su napravljeni plakati i 

reklame koje su objavljene na društvenim mrežama. Napravljen je Plan pojedinačnih 

aktivnosti  i šta će biti predstavljeno na ovoj manifestaciji po svakom smjeru.  

 

U pogledu priprema za Manifestaciju „Naših ruku djela“ koja će također biti održana 

07.05.2022. godine, direktorica je informisala da su pripremljeni sadržaj, program i plakati 

koji će biti postavljeni u prostoru prema Vilsonovom šetalištu i u ulici Zmaja od Bosne, te da 

su formirani timovi po odjeljenjima. Direktorica je informisala da je pripremljeno Pismo 

namjere koje će proslijediti razrednicima i koje će se dalje distribuirati, radi prikupljanja što 

više sredstava na ovoj manifestaciji. Sredstva prikupljena na ovaj način tradicionalno služe za 

finansiranje ekskurzije maturanata slabijeg imovnog stanja, ali će se ove godine dio sredstava 

iskoristiti i za pokrivanje troškova proslave maturske večeri za maturante koji to ne mogu 

sami finansirati. 

 

Planirano vrijeme završetka manifestacije je do 14:00 sati.  

 

 

Ad/5 

 

Psiholog Škole gđa Merima Pašalić je informisala o aktivnostima na pripremama 

organizovanja Maturske večeri koja će se održati 18.05.2022. godine sa početkom u 19:30 sati 

u hotelu „Evropa“. Upoznala je roditelje da je u okviru programa planirano i fotografisanje 

maturanata u hotelu. Prijedlog VR je bio da se organizuje slikanje maturanata ispred Škole, 

obzirom da je to prostor i ambijent u kojem su učenici proveli četvorogodišnje školovanje. 

Ovaj prijedlog je prihvaćen, te će slikanje 18.05.2022. godine biti organizovano i ispred Škole 

i u hotelu „Evropa“, kako je ranije dogovoreno. 

 

 

Ad/6  

 

Direktorica Škole je upoznala roditelje sa informacijom o aktivnostima vezanim za 

maturantsku ekskurziju. U skladu sa trenutnim aktima Ministarstva,  maturantska ekskurzija 

za četvrte razrede može se organizovati u Bosni i Hercegovini, te je u skladu sa tim provedena 

anketa među maturantima Škole. Prema rezultatima ankete, učenici za istu nisu bili 

zainteresovani, a obzirom  na procedure i vremenski period potreban za organizaciju i 

pripremu ekskurzije, istakla je da bi bilo dobro da se pokrene aktivnost vezano za 

organizovanje maturantske ekskurzije sadašnjih trećih razreda što prije. 

 

 

Ad/7 

 

Predsjednica VR gđa Brkić je informisala prisutne o aktivnostima Koordinacije Novo 

Sarajevo VROSŠKS. Ranije upućeni prijedlog da se evidencije o redovnom školovanju za 

potrebe zdravstvenog osiguranja proslijeđuju putem EMIS-a je dostavljen Koordinaciji i 

očekuje se obavijest o mogućnosti implementacije od naredne školske godine.  

Ad/8 

 

Pod tačkom Tekuća pitanja, psiholog Škole je informisala o aktivnostima Centra izvrsnosti i 

liderstva u okviru Škole. Istakla je da je usvojen Pravilnik kojim je definisano bodovanje za 

postignute rezultate u okviru ovog projekta. 

 

U okviru ove tačke dnevnog reda predsjednica VR je dala riječ gđi Alziri Hota, predstavnici 

III-5 razreda, u skladu sa prethodnom pisanom molbom upućenom VR.  Gđa Hota je upoznala 

roditelje sa problemom vezanim za predmet Fizika (način izvođenja nastave, ponašanje 

profesora na času itd.), a o kojoj su članovi VR djelimično informisani kroz dopis koji je 

odjeljenje uputilo Upravi Škole. Uslijedila je diskusija u kojoj su se predstavnici pojedinih 

odjeljenja izjasnili da nemaju primjedbe na rad prof. Maličevića i pružili podršku profesoru. U 

nedostatku jasnijih i preciznih informacija, direktorica Škole gđa Čolić je istakla da će Uprava 

ispitati slučaj i nastojati da ga riješi u saradnji sa roditeljima III-5 odjeljenja. 

 

Predsjednica VR je zamolila da informacije koje se dostavljaju VR budu pravovremene, jasne 

i argumentovane, kako bi VR u cijelosti bilo upoznato sa problemom, te eventualno djelovalo 

u okviru svojih nadležnosti.  

 

Četvrta sjednica Vijeća roditelja završena je u 19:40 sati.  

 

 

 

Zapisnik Četvrte sjednice sastavila:     Zapisnik ovjerila: 

Aida Imamović, sekretar VR     Snježana Brkić, predsjednica VR 

___________________________    ___________________________ 

ZAPISNIK  

SA PETE SJEDNICE VIJEĆA RODITELJA JU TREĆE GIMNAZIJE  

U ŠKOLSKOJ 2021/22. GODINI 

 

 

Peta sjednica Vijeća roditelja održana je u srijedu, 02.06.2022. godine, s početkom u 18:00 

sati u biblioteci Škole.  

 

Na početku sjednice konstatovano je da sjednici prisustvuje 15 članova Vijeća roditelja (u 

daljnjem tekstu: VR), te da su predstavnici II-4 i IV-1 najavili odsustvo sa sjednice. Na 

sjednici također nisu prisustvovali predstavnici III-2, III-3, III-5, IV-2, IV-3, IV-5 i IV-6 

razreda.  

 

Predsjednica VR konstatovala je da je zadovoljen kvorum za odlučivanje.  

 

Sjednici su, pored predstavnika roditelja, na poziv rukovodstva VR prisustvovale direktorica 

Škole gđa Amra Čolić, zamjenica direktorice Škole gđa Meliha Salihović, pedagog Škole gđa 

Hasija Dedović i predstavnica roditelja u Školskom odboru gđa Nada Sokolović. 

 

Predsjednica VR je istakla da je, uz poziv za Petu sjednicu VR, predložila i Dnevni red na koji 

nije bilo prijedloga za dopunu, te je isti usvojen sa 14 glasova ZA i 1 suzdržanim glasom 

predstavnika I-1 razreda koji je istakao da kao zamjenik prethodnog člana VR ovog odjeljenja 

prvi put prisustvuje sjednici VR i ne može učestvovati u glasanju po predloženim tačkama 

Dnevnog reda. 

 

 

Dnevni red 

1. Usvajanje Zapisnika sa Četvrte redovne sjednice Vijeća roditelja JU Treća gimnazija, 

održane 20.04.2022. godine (prijedlog Zapisnika dostavljen elektronski, uz poziv na 

sjednicu) 

2. Usvajanje Zapisnika o elektronskom izjašnjavanju VR (prijedlog Zapisnika dostavljen 

elektronski, uz poziv na sjednicu)  

3. Informacija o izmjeni u sastavu VR (predsjednica VR gđa Snježana Brkić) 

4. Izvještaj o aktivnostima i rezultatima projekta „Naših ruku djela“ (predsjednica VR 

gđa Snježana Brkić i predstavnici Škole) 

5. Izvještaj o realizaciji Maturske večeri (predstavnici Škole) 

6. Upoznavanje sa aktivnostima Vijeća učenika JU Treća gimnazija (predstavnik VU) 

7. Sudjelovanje u radu Koordinacije Novo Sarajevo VROSŠKS (predsjednica VR gđa 

Snježana Brkić) 

8. Izbor predstavnika Vijeća roditelja u Komisiju za odabir najboljih ponuda za 

ekskurziju učenika maturanata u septembru školske 2022/23. godine 

9. Prijedlog iznosa participacije roditelja u minimalnim učeničkim troškovima u narednoj 

školskoj 2022/2023. godini 

10. Informacija o realizovanim aktivnostima VR u tekućoj školskoj godini – preliminarni 

Izvještaj o radu VR (dostavljeno elektronski uz poziv za sjednicu) 

11. Inicijative članova VR za unapređenje kvaliteta obrazovanja učenika 

12. Tekuća pitanja/Razno 

Ad/1 

 

Na Zapisnik sa Četvrte sjednice VR je prethodno elektronski svima dostavljena primjedba 

predstavnice III-5 gđe Alzire Hota. Zapisnik je sa 14 glasova ZA usvojen u prvobitnom obliku 

u kojem je dostavljen uz poziv za Petu sjednicu VR.  

 

 

Ad/2 

 

Predsjednica VR je u okviru druge tačke Dnevnog reda informisala prisutne o korespondenciji 

koja se prethodno odvijala po ovoj tačci Dnevnog reda odnosno o primjedbi gospodina Zebe. 

Gdin Zeba je naglasio da treba stajati da se izjasnio za interni dopis, a ne za javno reagovanje 

VR. Pri tome je predsjednica VR objasnila da je izjašnjavanje svakako bilo o internom, a ne o 

javnom reagovanju, ali da predlaže da se unese napomena u skladu sa primjedbom gdina 

Zebe. Zapisnik o elektronskom izjašnjavanju VR usvojen je sa 13 glasova ZA, uz jedan 

suzdržan glas.  

 

 

Ad/3 

 

Predsjednica VR je informisala prisutne o izmjeni sastava VR odnosno predstavnika 

odjeljenja I-1. Obzirom da gospodin Muhamed Cimirotić nije mogao dalje obavljati tu 

funkciju zbog privatnih razloga, za novog člana VR ispred I-1 odjeljenja predložen je 

gospodin Saša Ristić. Gospodin Ristić je istakao da nije u mogućnosti učestvovati u daljnjem 

radu VR zbog privatnih obaveza, te da je na današnjoj sjednici prisutan samo u svojstvu 

zamjene člana.  

 

Ad/4 

 

Direktorica Škole gđa Čolić je informisala o  realizovanim projektima Dani otvorenih vrata i 

Naših ruku djela. Zahvalila se na podršci roditelja ovim projektima i istakla da je velik broj 

osnovaca posjetio Školu u okviru projekta Dani otvorenih vrata, da su se učenici i nastavnici 

maksimalno angažovali na prezentacijama da u što boljem svjetlu predstave Školu i da je ovo 

jedan od najuspješnijih projekata do sada. Također, informisala je i o uspješnoj realizaciji 

projekta Naših ruku djela, gdje su uz veliku pomoć i angažman roditelja i djece prikupljena 

značajna sredstva u iznosu od 5.506,20 KM. Na ovoj manifestaciji značajan je bio doprinos i 

donacija od strane firmi Mrvica, Palma, Sinalco... 

 

Prema zaključku sa prethodne sjednice VR od prikupljenih sredstava izdvojeno je i utrošeno 

po 55 KM za tri učenika koji nisu bili u mogućnosti snositi troškove maturske večeri. 

 

Predsjednica VR je istakla da je uspjeh realizovanih projekata rezultat zajedničkog rada Škole 

i roditelja, te zahvalila ispred VR rukovodstvu Škole na uspješnoj saradnji. 

 

 

Ad/5 

 

Pedagog Škole, gđa Dedović informisala je o uspješnoj realizaciji maturske večeri koja je 

održana 18.05.2022. godine ispred Škole i u hotelu Evropa. Istakla je da je maturska večer 

bila dobro organizovana, da su se djeca i nastavnici lijepo družili, te da je sve prošlo u 

najboljem redu. 

Ad/6 

 

Pedagog Škole gđa Dedović informisala je da je 14.04.2022. godine usvojen Pravilnik u 

okviru Projekta „Centar izvrsnosti i liderstva“. Pravilnikom su propisani kriteriji za 

vrednovanje rezultata aktivnosti koje su učenici obavili u okviru ovog projekta.  

 

Obzirom da predstavnici Vijeća učenika nisu bili u mogućnosti prisustvovati sjednici zbog 

školskih obaveza i pripreme za upis na fakultete, gđa Dedović je pročitala izvještaj o radu koji 

je dostavilo Vijeće učenika. Takođe je informisala VR o izletu u Kraljevu Sutjesku koji je 

realizovalo Vijeće učenika, te o izboru Farisa Čaklovice, učenika II-4 razreda, za novog 

predsjednika Vijeća učenika. 

 

 

Ad/7 

 

Predsjednica VR je informisala o održanoj sjednici Koordinacije Novo Sarajevo VROSŠKS, 

te o izboru jednog člana Koordinacije za Upravni odbor VROSŠKS i sekretara Koordinacije. 

Također je informisala o nekim projektima koji su uz pomoć vijeća roditelja realizovani u 

pojedinim osnovnim školama. 

 

U okviru ove tačke dnevnog reda jedan dio roditelja je, na inicijativu gospodina Obućine, 

sugerisao da bi u okviru uloge VR u obrazovnom i odgojnom procesu djece trebalo preko 

VROSŠKS insistirati da se u školama koriste adekvatni udžbenici.  

 

Roditelji su diskutovali o problemima vezanim za određene predmete u školama, a koji se 

odnose na korištenje više udžbenika za jedan predmet, korištenje elektronskih izdanja i videa 

po određenim temama, jer udžbenici ne prate Plan i program, što dodatno otežava 

savladavanje gradiva itd. Na prijedlog gospodina Hasana Pleha, roditelji su se usaglasili da bi 

trebalo pokrenuti inicijativu prema Ministarstvu za odgoj i obrazovanje Kantona Sarajevo da 

se napravi hodogram aktivnosti u procesu izbora udžbenika, kako bi za naredne školske 

godine imali jedinstvene udžbenike za svaki predmet. Istaknuto je da je Zakonom o 

udžbenicima propisana obaveza u pogledu udžbenika koju škole moraju poštovati, ali da se 

preko nadležnih institucija treba pokrenuti inicijativa za izmjene Zakona. 

 

Direktorica Škole gđa Čolić je informisala da je formiran Institut za preduniverzitetsko 

obrazovanje koji će se baviti ovom problematikom. 

 

Ad/8 

 

U Komisiju za odabir najboljih ponuda za ekskurziju učenika maturanata u septembru školske 

2022/23. godine jednoglasno su izabrani: 

 

1. Daniela Zubović, predstavnik III-4 razreda 

2. Nusret Mujezinović, predstavnik III-1 razreda i  

3. Aida Basarić, predstavnik III-6 razreda, zamjenski član 

 

Ad/9 

Direktorica Škole informisala je VR o iskorištenosti sredstava koja su prikupljena u okviru 

participacije roditelja u minimalnim učeničkim troškovima za ovu školsku godinu. 

 

Prijedlog VR da iznos participacije roditelja u minimalnim učeničkim troškovima za narednu 

školsku 2022/2023. godinu ostane isti tj. u iznosu od 60,00 KM, jednoglasno je usvojen. 

 

 

Ad/10 

 

Predsjednica VR informisala je o realizovanim aktivnostima VR u tekućoj školskoj godini  

kroz preliminarni Izvještaj o radu VR koji je dostavljen elektronski uz poziv za sjednicu. 

Konačni izvještaj će biti dopunjen aktivnostima koje budu realizovane do kraja školske 

godine i informacijama sa Pete sjednice VR. 

 

 

Ad/11 

 

- Predsjednica VR je informisala o inicijativi članova VR za unapređenje kvaliteta 

obrazovanja učenika na način da se učenicima organizuje seminar na kojem bi dobili 

osnove ekonomske i finansijske pismenosti. Pedagog Škole gđa Dedović je 

informisala o aktivnostima u dosadašnjem periodu koje je Škola ostvarila u saradnji sa 

Centralnom bankom, a koje se tiču finansijske pismenosti učenika, kao i da će se 

nastaviti sa tom praksom.  

 

- Gdin Obućina je predložio da se u okviru školskih stručnih aktiva za predmete 

Matematika i Fizika porazgovara o mogućnosti da svi nastavnici matematike i fizike u 

gimnaziji koriste istu zbirku za svoj predmet, te da se na taj način ujednače kriteriji 

profesora pri ocjenjivanju u okviru istih predmeta. 

 

- Istaknuta je inicijativa III-6 razreda za učešće u „Projektu razmjene učenika Treće 

gimnazije sa učenicima češko-engleske gimnazije“ iz Čeških Budovica. Projekat je 

nastavak započetih aktivnosti iz prvog polugodšta kroz realizaciju zajedničkih online 

časova sa učenicima III-6 (jezičko izborno područje). Izvršene su pripreme za prijem i 

posjetu učenika našoj školi, odabrani učenici/porodice koje će ugostiti učenike iz 

Češke, osmišljene zajedničke edukativne i zabavne aktivnosti, te posjete kulturno-

historijskim znamenitostima Sarajeva. Ove aktivnosti su planirane od 6. 6. do 12. 6. 

2022. Planirana je i uzvratna posjeta naših učenika krajem 2022. godine. Odgovorne 

osobe za dati projekt su direktorica Škole prof. Amra Čolić, prof.  Šejla Brkić Delalić i 

prof. Džemilamna Džananović. 

 

Obzirom na potrebna finansijska sredstva za realizaciju ovog projekta, jednoglasno je 

donesena odluka da se za ovaj projekat izdvoje sredstva u ukupnom iznosu od 700,00 

KM prenamjenom sredstava prikupljenih u okviru drugih projekata, i to: 500,00 KM 

od ranijih donacija za unapređenje opreme za vrijeme online nastave (radi se o 

projektu koji je već ispunio svoju svrhu, a dio sredstava nije do sada iskorišten); 

200,00 KM od prikupljenih sredstava u okviru projekta Naših ruku djela.  

 

- Usvojena je inicijativa direktorice Škole gđe Amre Čolić da se preostala neiskorištena 

sredstva koja su donirana za vrijeme on line nastave za unapređenje opreme u Školi, 

usmjere na realiziranje Projekta „Muzej Treće gimnazije“ koji je pokrenut u ranijem 

periodu i za koji nedostaju sredstva. 

Pod tačkom Tekuća pitanja, pedagog Škole je informisala o dostavljenoj Anketi za 

roditelje/staratelje o psihofizičkom zdravlju djece (posredstvom VROSŠKS), a koju je 

potrebno distribuirati svim roditeljima kako bi u istoj učestvovali. 

 

Peta sjednica Vijeća roditelja završena je u 19:30 sati.  

 

 

 

Zapisnik Pete sjednice sastavila:     Zapisnik ovjerila: 

Aida Imamović, sekretar VR     Snježana Brkić, predsjednica VR 

___________________________    ___________________________ 

 


